
  యు ద్ధ కాం డ ము





రేయి బగళ్లుగాఁ - ద్రిదినంబు లుండి 

మూనాళ్లకును దన - ముందఱవచ్చి 

తానిలఁడయ్యె నీ - తటినీవరుండు 

ననుచు నాలోచించి - యండనేయున్న   2050

తన సహోదర సుమి - తాపుత్రుఁ బలికె          



-: సముద్రుఁడు ప్రత్యక్షము కానందులకుఁ గోపించి శ్రీరాముఁ డాతనిపై బ్రహ్మాస్త్రమును

                     బ్రయోగింపఁ బూనుట :-


"కంటి వే లక్ష్మణ ! - కడిమి గర్వంబు 

వెంటనేకాని యే - వెంటలోఁ బడదు 

తగినవారలయందుఁ - దగుగాక తాల్మి 

తగునె దుర్జనుల ముం - దఱ బ్రకటింప 

శాంతిచే  నుండిన - జడులైన యల్పు 

లింతయు చేతగా - దితనికి ననుచుఁ 

దలఁతురు క్రోధియై - దండించువాని 

కలుకు మఱిది సుమీ - యల్పులజాతి 

నోరుపుతో నెవ్వ - డుండినఁ గీర్తి                  2060 

చేరదు జయమును - జేకూడిరాదు 

మెత్తదనంబుచే - మేలెంచి యిట్టి 

మత్తులు చాల దు - ర్మానంబుచేత 

సడ్డసేయరు గాన - జలరాశియెల్ల 

గొడ్డు పుచ్చెదనాదు - ఘోరబాణములఁ 

జూడుము నీర మిం - చుకలేక పెద్ద 

బీడయి పోఁ జేతు - పెల్లు లెత్తంగ

